Տ Ե Ղ Ե Կ Ա Ն Ք
 «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ   շահագրգիռ մարմինների առարկությունների և  առաջարկությունների վերաբերյալ
	Առարկութան,
առաջարկության հեղինակը Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տարածքային կառավարման նախարարություն

	Առաջարկություններ և դիտողություններ չկան:

	
	-

	ՀՀ ֆինանսների նախարարություն

	Նախագծի Հոդված 14-ի 2)-րդ կետի դրույթը նախատեսում է բացի ներկայումս արյունատվությունից հետո դոնորին սահմանված կարգով տրամադրվող սննդից, այդպիսին տրամադրել նրան նաև արյունատվությունից առաջ, ինչն ըստ Նախագծին կից ներկայացված հիմնավորման մեջ նշված տեղեկատվության և ՀՀ կառավարության 2013 թվականի մարտի 28-ի «Արյունատվությունից հետո կենսաբանական էներգետիկ կարողությունների վերականգնման նպատակով դոնորին սնունդ տրամադրելու կարգը հաստատելու մասին» N 294-Ն որոշմամբ հաստատված դոնորին տրվող սննդի միջին չափաբաժինների վերաբերյալ ցուցանիշների համադրման, առաջ է բերում դոնորին լրացուցիչ 400-450 կկալ. արժեքայնությամբ սննդի տրամադրման պարտավորություն: Այսինքն, նշված դրույթը հանգեցնում է բյուջետային լրացուցիչ  հատկացումների անհրաժեշտության, ինչի ֆինանսական գնահատականը տրված չէ:

Նկատենք նաև, որ նշված նպատակով թե ՀՀ 2013 թվականի պետական բյուջեով, և թե ՀՀ 2014-2016 թվականների պետական միջնաժամկետ ծախսերի ծրագրով միջոցներ նախատեսված չեն, ուստի Նախագծի ընդունման պարագայում այն կարող է մնալ առանց ֆինանսական ապահովման:

Ինչ վերաբերում է Նախագծի` բյուջետային բնագանառում կարգավորման ազդեցության գնահատման եզրակացությանը, ապա այն հնարավոր է տալ ՀՀ կառավարության 2012 թվականի ապրիլի 5-ի N 13/2 արձանագրային որոշմամբ հավանության արժանացած իրավական ակտերի մշակման մեթոդական ցուցումների 337-րդ կետով նախատեսված` Նախագծի ֆինանսական գնահատականի ներկայացման պարագայում:
	Օրենքի նախագծի ընդունման արդյունքում բյուջետային լրացուցիչ հատկացումների անհրաժեշտություն չկա: Մասնավորապես` ՀՀ առողջապահության նախարարության մասնագետների  լրացուցիչ ուսումնասիրության արդյունքում 

պարզվել է, որ ՀՀ կառավարության 2013 թվականի մարտի 28-ի N 294-Ն որոշմամբ նախատեսված 1600-1750 կկալ արժեքայնությամբ սննդի տրամադրումը բավարար է դոնորի կենսաբանական և էներգետիկ կարողությունների վերականգնման  և վերջինիս առողջության պահպանման համար:

Միաժամանակ  ՀՀ կառավարության 2012 թվականի ապրիլի 5-ի N 13/2 արձանագրային որոշմամբ հավանության արժանացած իրավական ակտերի մշակման մեթոդական ցուցումներով նախատեսված` նախագծի ֆինանսական գնահատական չի տրվել:

Վերոնշյալը պայմանավորված է այն հանգամանքով, որ ցուցումների 335-րդ հոդվածի համաձայն` եթե նորմատիվ իրավական ակտի ընդունմամբ պետական կամ տեղական ինքնակառավարման մարմինների բյուջեում եկամուտների  և ծախսերի  փոփոխություն տեղի չի ունենում, ապա տեղեկանքն ունի համապատասխան օրինակելի ձևը, որը ներառված է նախագծին կից հիմնավորում-տեղեկանքում:
	-

	ՀՀ բնապահպանության նախարարություն
	Առաջարկություններ և դիտողություններ չկան:

	
	-

	ՀՀ արտաքին գործերի  նախարարություն
	Առաջարկություններ և դիտողություններ չկան:

	
	-

	ՀՀ արտակարգ իրավիճակների նախարարություն
	Առաջարկություններ և դիտողություններ չկան:

	
	-

	ՀՀ աշխատանքի և սոցիալական հարցերի նախարարություն
	Առաջարկություններ և դիտողություններ չկան:

	
	-

	ՀՀ ԿԱ պետական եկամուտների կոմիտե
	Առաջարկություններ և դիտողություններ չկան:

	
	-

	ՀՀ Նախագահի աշխատակազի ղեկավար
	Առաջարկություններ և դիտողություններ չկան:
Միաժամանակ, առաջարկում ենք լրացուցիչ քննարկել Նախագծի 8-րդ հոդվածով կատարվող լրացման նպատակահարմարությունը:
	
	

	ՀՀ էկոնոմիկայի նախարարություն
	Առաջարկություններ և դիտողություններ չկան:

	
	

	ՀՀ պաշտպանության նախարարություն
	Առաջարկություններ և դիտողություններ չկան:

	
	

	ՀՀ արդարադատության նախարարություն
	1. Նախագիծը համապատասխանում է Հայաստանի Հանրապետության  Սահմանադրությանը: 

2. Նախագիծը չի համապատասխանում հավասար իրավաբանական ուժ ունեցող իրավական այլ ակտերի դրույթներին: Այսպես՝ 

1/ նախագծի 22-րդ հոդվածում խոսք է գնում արյան փորձանմուշների հետազոտություն իրականացնելու համար տրված համապատասխան լիցենզիայի մասին, մինչդեռ «Լիցենզավորման մասին» ՀՀ օրենքի 43-րդ հոդվածի 2-րդ մասով նախատեսված «Աղյուսակում» արյան փորձանմուշների հետազոտության իրականացումը որպես լիցենզավորման ենթակա գործունեության տեսակ նախատեսված չէ: Այդ առումով նախագծի վերոնշյալ հոդվածի դրույթներն անհրաժեշտ է վերանայել,
2/ նախագծի 3-րդ հոդվածով նախատեսված լրացման կապակցությամբ անհրաժեշտ է նկատի ունենալ «Իրավական ակտերի մասին» ՀՀ օրենքի 14-րդ հոդվածի պահանջները, որոնց համաձայն՝ Հայաստանի Հանրապետության կառավարությունն ընդունում է որոշումներ միայն Հայաստանի Հանրապետության Սահմանադրությամբ և Հայաստանի Հանրապետության օրենքներով իրեն վերապահված լիազորությունների շրջանակում:

3. Նախագծում իրավական այլ ակտերի նորմերի անհարկի կրկնություններ առկա չեն:


4. Նախագծում անհրաժեշտ բոլոր հարցերը կարգավորված չեն: Այսպես՝ նախագծի 15-րդ հոդվածի 2-րդ մասով նախատեսվում է՝ «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքի /այսուհետ՝ օրենք/ 27-րդ հոդվածի 4-րդ մասում «կանխարգելելով» բառը փոխարինել «նվազեցնելով» բառով: Այդ առումով առաջարկում ենք օրենքի 27-րդ հոդվածի 4-րդ մասը թողնել գործող խմբագրությամբ, քանի որ այն առավել հստակ կարգավորում է նախատեսում, քան նախագծով առաջարկվող փոփոխությունը:
5. Նախագծում առկա են հստակեցման, պարզաբանման և խմբագրման կարիք ունեցող դրույթներ: Այսպես՝ 

1/ նախագծի 8-րդ հոդվածով նախատեսված ոչ պակաս, քան վեց ամիս անընդմեջ Հայաստանի Հանրապետության տարածքում բնակվելու կամ գտնվելու պահանջը հստակեցման կարիք ունի, քանի որ անընդմեջ գտնվելն իր մեջ ներառում է բնակվելու պահանջը, 
2/ նախագծի 9-րդ հոդվածում պարզ չէ, թե որ հետազոտությունների ցանկին է խոսքը վերաբերում, 

3/ նախագծի 17-րդ հոդվածում պարզ չէ «քաղաքացու ախտորոշումը ճշտելու» արտահայտությունը: Բացի այդ, նույն հոդվածում «քաղաքացու» բառն անհրաժեշտ է փոխարինել «անձի» բառով,

4/ նախագծի 12-րդ հոդվածով նախատեսված փոփոխության արդյունքում ստացվում է, որ ժամկետանց կամ անվտանգության ցուցանիշներին չհամապատասխանող արյունը կամ դրա բաղադրամասերը խոտանվում են վտանգավոր թափոնների համար սահմանված կարգով: Այդ առումով պարզ չէ նախատեսված փոփոխության նպատակը և թե ինչ «վտանգավոր թափոնների համար սահմանված կարգի» մասին է խոսքը և ում կողմից է այն սահմանվում: 
6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

7. Օրենսդրական տեխնիկայի կանոնները մասամբ պահպանված չեն: Այսպես՝ 


1/ նախագծի 6-րդ հոդվածի 1-ին և 2-րդ մասերում առկա է դրույթների կրկնություն, մասնավորապես՝ 6-րդ հոդվածի 1-ին մասի համաձայն՝ տվյալ բնագավառում լիազոր մարմնի լիազորությունն է փոխներարկվող արյան կամ արյան բաղադրամասերի և ռեցիպիենտի արյան համատեղելիության որոշման հետազոտության իրականացման կարգի հաստատումը: Նույն դրույթը կրկնվում է նաև 6-րդ հոդվածի 2-րդ մասում: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները, 

2/ նախագծի 14-րդ հոդվածի 2-րդ մասը խմբագրման կարիք ունի, մասնավորապես՝ նշված մասում «Հայաստանի հանրապետության կառավարության կողմից սահմանված կարգով» բառերն անհրաժեշտ է նախատեսել «սնունդ» բառից հետո,

3/ նախագծի 16-րդ հոդվածում անհրաժեշտ է գործածել «ռեակցիա» բառի հայերեն համարժեքը՝ նկատի ունենալով «Իրավական ակտերի մասին» ՀՀ օրենքի 36-րդ հոդվածի պահանջները,

4/ նախագծի 18-րդ հոդվածի անհրաժեշտությունը չկա, քանի որ դրանով սահմանված հարաբերությունների կարգավորումն արդեն իսկ նախատեսված է օրենքի 6-րդ, 30-րդ և 31-րդ հոդվածներով: Բացի այդ, նախագծի նշված հոդվածը հակասում է օրենքի վերոնշյալ հոդվածների պահանջներին, քանի որ նախատեսում է, որ արյունը կամ դրա բաղադրամասերը ներմուծվում և արտահանվում են դեղերի և դեղանյութերի ներմուծման և արտահանման կարգին համապատասխան, այնինչ օրենքի 6-րդ հոդվածի 1-ին մասի 3-րդ մասի, 30-րդ հոդվածի 3-րդ մասի և 31-րդ հոդվածի համաձայն՝ ՀՀ կառավարությունը հաստատում է արյան և դրա բաղադրամասերի արտահանման և ներմուծման առանձին կարգ: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները, ներքին հակասությունները,

5/ նախագծի 19-րդ հոդվածի կապակցությամբ հայտնում ենք, որ օրենքի 32-րդ հոդվածում մի շարք փոփոխություններ կատարելու փոխարեն անհրաժեշտ է օրենքի նշված հոդվածն ամբողջությամբ շարադրել նոր խմբագրությամբ,

6/ նախագծի 20-րդ հոդվածի 1-ին մասի 4-րդ և 5-րդ մասերից անհրաժեշտ է հանել «կառավարության կողմից սահմանված կարգով» բառերը, քանի որ օրենքի 6-րդ հոդվածով արդեն իսկ սահմանված է, որ արյան բաղադրամասերի պետական պաշարների պահպանումն ու դոնորական արյան ռեեստրի գործունեությունն իրականացվում է ՀՀ կառավարության կողմից սահմանված կարգով: Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները, որոնց համաձայն` իրավական ակտերում պետք է բացառվեն իրավական նորմերի անհիմն կրկնությունները, 

7/ նախագծի 21-րդ հոդվածի 1-ին մասում «ստորաբաժանումներն» ու «կազմակերպություններն» բառերն անհրաժեշտ է փոխարինել համապատասխանաբար «ստորաբաժանումներ» և «կազմակերպություններ» բառերով՝ նկատի ունենալով օրենքի 34-րդ հոդվածի 1-ին մասի և «Իրավական ակտերի մասին» ՀՀ օրենքի 36-րդ հոդվածի պահանջները:

8. Նախագիծն անհրաժեշտ է համապատասխանեցնել սույն եզրակացության 2-րդ, 4-րդ, 5-րդ և 7-րդ կետերին:


	1/ Նշված հոդվածի դրույթը վերանայելու անհրաժեշտությունը բացակայում է: Այսպես, «Լիցենզավորման մասին» Հայաստանի Հանրապետության օրենքի 43-րդ հոդվածի 2-րդ մասի 3-րդ կետի 3-րդ ենթակետով սահմանված է «կազմակերպությունների կամ անհատ ձեռնարկատերերի կողմից բժշկական օգնության և սպասարկման իրականացում» լիցենզավորման ենթակա գործունեության տեսակը, որոնց ցանկը սահմանված է Հայաստանի Հանրապետության կառավարության 2008 թվականի մարտի 27-ի N 276-Ն որոշմամբ: 

2/ Առաջարկվող լրացումը որևէ կերպ չի հակասում գործող օրենսդրությանը, քանի որ «Մարդու արյան և դրա բաղադրամասերի դոնորության և փոխներարկումային բժշկական օգնության մասին» Հայաստանի Հանրապետության օրենքի 6_րդ հոդվածով ՀՀ կառավարությանը վերապահվել են լիազորություներ արյան դոնորության և փոխներարկումային բժշկական օգնության ոլորտը կարգավորող իրավական ակտեր ընդունելու վերաբերյալ:
-------
4.  Թեև ցանկացած փոխներարկումից առաջ արյունը ենթարկվում է բազմաթիվ հետազոտությունների (տարբեր վարակների հանդեպ, խմբային և ռեզուս պատկանելություն և այլն), և փոխներարկումից առաջ  կատարվում է փոխներարկվող արյան բաղադրամասի և ռեցիպիենտի արյան համատեղելիության որոշման հետազոտություն, սակայն փոխներարկումը շատ բարդ գործընթաց է և բոլոր հետազոտությունները և փորձերը անթերի կատարելուց հետո հնարավոր է զարգանան բարդություններ ինչպես փոխներարկման ընթացքում, այնպես էլ հետփոխներարկումային շրջանում, որոնք կապված են մարդու օրգանիզմի վիճակից, կենսաբանական ստատուսից, և այլ անհատական հատկություններից: Պարտադիր (օրենքով նախատեսված) իրականացվող փորձերի և հետազոտությունների իմաստը կայանում է նրանում, որ առավելապես նվազեցվեն բոլոր հնարավոր բարդությունները: Օրենքով ամրագրելով <կանխարգելում> հասկացությունը, մենք փոխներարկում իրականացնող բուժաշխատողին դնում ծանր իրավիճակի մեջ, ընդհուպ մինչև քրեական պատասխանատվություն: Ուստի գտնում ենք, որ առավել նպատակահարմար է օգտագործել <նվազեցնել > բառը, քանի որ այն ավելի ճիշտ է արտացոլում իրականացվող գործընթացը:

---------
1/ Ելնելով «Օտարերկրացիների մասին» Հայաստանի Հանրապետության օրենքով սահմանված դրույթներից, պարզ է դառնում, որ Հայաստանի Հանրապետության տարածքում բնակվելը և գտնվելը տարբեր իրավական ռեժիմներ են: Մասնավորապես, վերը նշված օրենքի 3-րդ հոդվածում նշված հասկացություններով հստակ տարանջատվում են Հայաստանի Հանրապետության տարածքում բնակվելը և գտնվելը: Միաժամանակ, նույն օրենքի 7-րդ հոդվածը նախատեսում է Հայաստանի Հանրապետությունում առանց մուտքի վիզայի ժամկետ` 180 օր տևողությամբ, եթե այլ բան սահմանված չէ Հայաստանի Հանրապետության միջազգային պայմանագրերով: 
2/ Դրույթը հանվել է նախագծից:  

3/ Առաջարկությունն ընդունվել է, նախագծում կատարվել է համապատասխան փոփոխություն:

4/ Նախագծի 12-րդ հոդվածով սահմանված փոփոխությունը և տրված ձևակերպումը համապատասխանեցվել է «Թափոնների մասին» Հայաստանի Հանրապետության օրենքին, որի 4-րդ հոդվածում, ի թիվս այլ հասկացությունների, տրվում է վտանգավոր թափոնների հասկացությունը, որի համաձայն` վտանգավոր թափոններն իրենց ֆիզիկական, քիմիական կամ կենսաբանական հատկություններով վտանգ են ստեղծում կամ կարող են ստեղծել մարդու առողջության և շրջակա միջավայրի համար, և պահանջվում են դրանց հետ վարվելու հատուկ մեթոդներ, եղանակներ, միջոցներ: Միաժամանակ ավելացնենք, որ վտանգավր թափոնի ոչնչացումը, Հայաստանի Հանրապետության օրենսդրությամբ, լիցենզավորման ենթակա գործունեության տեսակ է և իրականացվում է  համապատասխան լիցենզիա ունեցող կազմակերպությունների կողմից:
-----

___
1/ Առաջարկությունն ընդունվել է, նախագծում կատարվել է համապատասխան փոփոխություն:
2/ Առաջարկությունն ընդունվել է, նախագծում կատարվել է խմբագրական շտկում:

3/  Առաջարկությունն ընդունվել է, նախագծում կատարվել է համապատասխան փոփոխություն:

4/  Առաջարկությունն ընդունվել է, դրույթը հանվել է նախագծից:

5/  Առաջարկությունն ընդունվել է, նախագծում կատարվել է խմբագրական շտկում: 

6/   Առաջարկությունն ընդունվել է, նախագծում կատարվել է համապատասխան փոփոխություն:

7/  Առաջարկությունն ընդունվել է, նախագծում կատարվել է խմբագրական շտկում:  

____

